
〈兩枝。晚來天氣好。渾似早春時。　又口占小詩五首　歸傳怱怱一過家。驛亭回首見梅花。絶知天漢朝宗近。去去方乘犯斗槎。　蟬連夜語不勝〉

〈清。歌枕僧牎蠟炬明。早是宋公懷抱惡。更禁庭樹作離聲。　𡻕月翩翩比擲梭。從公能幾别離多梁州此去千山阻。病鶴無因借一柯。　四海同心〉

〈閻貳𡖖。兩公相對眼長青。從今太史靈臺夜。定奏梁州聚德星。　少年繆許憂時策。萬里空懷報主心。畢竟窮通吾有命。鷗盟未冷且重尋。朱晦庵〉

〈集古意　兎綵附樸𣙙。佳木生高岡。弱蔓失所依。佳木徒蒼蒼。兩羙不同根。高下永相望。相望無窮期。相思諒徒爲。同車在夣想。忽覺淚沾衣。不恨〉

〈𡻕月遒。但惜芳華姿。嚴霜萎百草。坐恐及兹時。盛年無𠕂至。已矣不復疑。劉得明彦集祝弟以夏雲多奇峯爲韻。賦詩戲成五絶。　出山幾何時。〉

〈歸來便長夏。端居心不怡。散策長林下。　爲客厭城市。還家辭世紛。朝昏何所見。但有四山雲。　閉門事幽討。𡻕月忽已多。客來無可問。與君共絃〉

〈歌。　千時本已懶。胷次况亡奇。若問中林趣。婆娑秪自知。　炎蒸不可奈。雲氣滿前峯。向夕風吹盡。㣲聞逺寺鐘。偶題三首　門外青山翠紫堆〉

〈幅巾終日靣崔嵬。只㸔雲斷成飛雨。不道雲從底處䖏來。　擘開蒼峽吼奔雷。萬斛飛泉湧出來。斷梗枯槎無泊處。一川寒碧自縈回。　步隨流水覔〉

〈溪源。行到源頭却惘然。始悟眞源行不到。倚笻隨䖏弄潺湲。　過高臺携信老詩集。夜讀上封方丈。次敬夫韻。　十年聞說信無言。草草相逢又黯〉

〈然。借得新詩連夜讀。要從苦淡識清姸。　伯諌和詩云。邪色哇聲方漫漫。是中正氣愈駸駸。予謂此乃聖人從心之妙。三歎成詩。重以問彼二首。〉

〈任從耳畔姸聲過。特地胷中順氣萌箇裏詎容思勉得羙君一躍了平生。闕里當年語從心。至今蹤跡尚難尋。况君直至無心䖏。肯向人前話淺〉

〈深。　公濟和詩見閔耽書。勉以教外之樂。以詩請問二首。　至理無言絶淺深。塵塵刹刹不相侵。如雲教外傳直的。却是瞿曇有兩心。　未必瞿曇〉

〈有兩心。莫將此意攪儒林。欲知陋巷憂時樂。只向韋編絶處尋。　福嚴讀張湖南舊詩。　樓上低回摻别䄂。山中磊落見英姿。白雲未屬分符客。已〉

〈有經行到䖏詩。　抄二南寄平父因題此詩。　闕里言詩得賜啇。子貢。子夏。千秋誰復與相望。鄒汾孟子史中子。斷簡光前載。關洛張子程子。新書〉

〈襲舊芳。析句分章功自小。吟風弄月興何長。從容咏嘆無今古。此樂從兹樂未央。　讀機仲景仁别後詩語。因及詩傳綱目。復用前韻。道有黙識無〉


〈言傳。向來誤矣空談天。只今斷簡規蠹蝕。似向追蠡㸔蟲旋。始之古人有妙䖏。未遽秦谷隨飛煙。終然世累苦妨奪。下帷發憤那容專。一心正爾思〉

